
Княжпогост районса олысьяс асьныс индасны, кытчӧ видзны мутасъяс бурмӧдӧм вылӧ сертификат
Муниципалитетлӧн юбилей лунӧ Княжпогост районса администрацияӧн юрнуӧдысьлысь могъяс олӧмӧ пӧртысь Анатолий Немчиновлы сетісны Коми Республикаса Юралысь нимсянь 20 миллион шайт вылӧ сертификат. Талун регионса Веськӧдлан котырлӧн Медводдза вице-премьер Михаил Порядин аддзысьліс Анатолий Немчиновкӧд удж серти. Найӧ сёрнитісны муниципалитетын социальнӧй да экономика боксянь серпас йылысь, сы лыдын видлалісны тӧв кежлӧ дасьтысьӧм да мутас бурмӧдӧм-мичмӧдӧм серти планъяс.
“Ставнас районын серпасыс зумыд. Дасьтысям тӧв кежлӧ. Тайӧ медшӧрыс. Став вынным мунӧ сэтчӧ. Пасйим Княжпогост районлысь 80 вося юбилей. Кӧсъя шуны ыджыд аттьӧ Коми Республикаса Юралысь Сергей Анатольевич Гапликовлы мутас бурмӧдӧм вылӧ сертификатысь. 20 миллион шайт – тайӧ миянлы зэв бур козин. Ми нуӧдам районса олысьяс пӧвстын рейтинг серти гӧлӧсуйтӧм. Да проектъяссӧ, кутшӧмъясӧс бӧръясны медся ёна, збыльмӧдам тайӧ сьӧм вылӧ”, - пасйис Анатолий Немчинов.
Аддзысьлігӧн сідзжӧ сёрнитісны мытшӧдъяс йылысь, кутшӧмъясӧс разигӧн ковмас Коми Республикаса Веськӧдлан котырлӧн отсӧг. Тайӧ “Сыктывкар – Емва” 501 №-а автобус маршрут лӧсьӧдӧм, Виз да Туръя сиктъясын паромӧн вуджӧданінъяслӧн уджалӧм, а сідзжӧ вӧр переработайтан районса предприятиеяслы вӧр участокъяс юклӧм.
“Бур, ме сёрнита промышленносьт министркӧд, сета сылы лӧсялана тшӧктӧмъяс. Коми Республикаса Юралысь Сергей Гапликов кутӧ тӧд вылын муниципалитетлысь став юалӧмсӧ, сы лыдын ар-тӧв кежлӧ дасьтысьӧмсӧ да мукӧдтор. Тӧдчӧда, таво лоӧны меставывса сӧветӧ бӧрйысьӧмъяс. Тайӧ политикаын ыджыд мог. Сідзжӧ бӧръясны районса юралысьӧс. Республикаса Веськӧдлан котыр водзӧ кутас сетны районлы колана отсӧг”, - эскӧдіс Михаил Порядин.

Княжпогостцы сами решат, как распорядиться сертификатом на благоустройство
Сертификат на сумму 20 миллионов рублей от имени Главы Республики Коми в день юбилея района вручили исполняющему обязанности руководителя администрации Княжпогостского района Анатолию Немчинову. Сегодня состоялась рабочая встреча Первого вице-премьера регионального Правительства Михаила Порядина с Анатолием Немчиновым, на которой обсуждалась социально-экономическая ситуация в муниципалитете, в том числе планы по подготовке к зиме и благоустройству.
«В целом обстановка в районе стабильная. Проходит комплекс мероприятий по реализации плана по подготовке к зиме. Это самое главное. Все силы туда направлены. В штатном режиме отметили юбилейные мероприятия в честь 80-летия Княжпогостского района. Большое спасибо хочу выразить Главе Республики Коми Сергею Анатольевичу Гапликову за сертификат на благоустройство. 20 миллионов рублей – очень приятный для нас подарок. Мы приняли решение, что проведём рейтинговое голосование среди жителей района. И проекты, которые получат наибольшую поддержку, в рамках этих средств реализуем», - отметил Анатолий Немчинов.
На встрече обсудили и ряд проблемных вопросов, для решения которых требуется поддержка Правительства Республики Коми. Это организация междугороднего автобусного маршрута №501 «Сыктывкар – Емва», работа паромных переправ в сёлах Княжпогост и Турья, а также распределение лесных участков для лесоперерабатывающих предприятий района.
«Хорошо, я проговорю с министром промышленности, дам ему соответствующие поручения. Глава Республики Коми Сергея Анатольевич Гапликов держит на особом контроле все вопросы муниципалитета, в том числе подготовку к осенне-зимнему периоду и другие события. Ещё раз напомню, что в этом году состоятся выборы местного совета. Это достаточно серьёзная политическая задача. Также будут организованы выборы главы района. Правительство республики продолжит оказывать району необходимую поддержку», - заверил Михаил Порядин.

